
EKSPLUATATSIYA MUDDATI VA UMRBOQIYLIKNI TA‟MINLASH 

SHARTLARIDAN ARMATURANING KORROZIYALANISH DARAJASINI 

E‟TIBORGA OLIB EGILADIGAN TEMIRBETON ELEMENT 

MUSTAHKAMLIGI 

Ortiqova Munira Raupovna SamDAQU 

muniraortiqova96@gmail.com 

Annotatsiya 

Maqolada temirbeton konstrukisylar va ularning xizmat muddati, 

umurboqiyligi hamda ularda qo‗llanilgan armaturalarning korroziyaga qarshi 

qo‗llaniladigan texnologiylari haqida ma‘lumotlar keltirilgan. Bundan tashqari 

korroziyaning temirbeton element mustahkamligiga ta‘siri, Armaturaning 

korroziyalanish jarayoni va uning sabablari hamda Umrboqiylikni ta‘minlash 

choralari kabi masalalarda ilmiy asoslar keltirilgan. 

Abstract 

The article provides information on reinforced concrete structures and their 

service life, durability, and anti-corrosion technologies of the reinforcement used in 

them. In addition, scientific foundations are presented on issues such as the effect of 

corrosion on the strength of reinforced concrete elements, the corrosion process of 

reinforcement and its causes, and measures to ensure durability. 

Аннотация 

В статье приведены сведения о железобетонных конструкциях, их сроке 

службы, долговечности, технологиях защиты применяемой в них арматуры от 

коррозии. Кроме того, представлены научные основы по таким вопросам, как 

влияние коррозии на прочность железобетонных элементов, процесс коррозии 

арматуры и его причины, а также меры по обеспечению долговечности. 

Hozirgi zamon qurilishida temirbeton konstruktsiyalar eng keng tarqalgan 

konstruktiv material hisoblanadi. Ularning asosiy afzalliklari — yuqori 

mustahkamlik, iqtisodiy tejamkorlik va turli tashqi ta‘sirlarga nisbatan 

chidamliligidir. Biroq, ekspluatatsiya jarayonida temirbeton elementlarning xizmat 

muddati cheklanadi. Eng asosiy muammo — armaturaning korroziyaga uchrashi va 

natijada elementning mustahkamlik xususiyatlarining pasayishidir. Shu bois, 

temirbeton elementlarning ekspluatatsiya muddatini uzaytirish va umrboqiyligini 

ta‘minlash masalasi qurilish injiniringida dolzarb hisoblanadi. 

 Ekspluatatsiya muddati — bu konstruktsiyaning loyihaviy yuklamalar ostida 

xavfsiz ishlash qobiliyati saqlanib qoladigan vaqt oralig‗i. Normativ hujjatlarda 

temirbeton inshootlar uchun xizmat muddati odatda turli xilcha belgilanadi. Lekin, bu 

ko‗rsatkich to‗liq darajada betonning sifati, armatura himoya qoplamasi va tashqi 

muhit sharoitlariga bog‗liq. Ekspluatatsiya muddati – bu temirbeton konstruksiya 

o‗zining yuk ko‗tarish qobiliyatini, mustahkamligini va foydalanishga yaroqliligini 

belgilangan davr mobaynida saqlab qolish qobiliyatidir. Oddiy qilib aytganda, bu 

konstruktsiyaning ―xizmat qilish yoshi‖ hisoblanadi. Normativ hujjatlarda (masalan, 

O„z DSt, SNIP va xalqaro standartlarda) temirbeton inshootlarning o‗rtacha xizmat 

muddati 50–100 yil qilib belgilanadi. Biroq bu muddat quyidagi omillarga bog‗liq 

ravishda qisqarishi yoki uzayishi mumkin. Ekspluatatsiya muddatiga ta‘sir etuvchi 

omillar sifatida: beton sifati – zichligi, suv-sement nisbati, m300 va undan yuqori 

markali betonlar uzoq muddat xizmati, armatura sifati – mustahkamligi, korroziyaga 

chidamliligi, himoya qoplamasi qalinligi – odatda 20–40 mm, ammo agressiv 

muhitda undan ham katta bo‗lishi, namlik va harorat sharoitlari – doimiy namlik 

va muzlash-erish jarayonlari xizmat muddatini kamaytirilishi, agresiv muhitlar – 

dengiz suvi, sanoat chiqindilari, tuzlar hamda texnik xizmat ko„rsatish – muntazam 

kuzatuv, ta‘mirlash, yoriqlarni bartaraf etish kabi sabablar ko‗rsatiladi. 

 Umrboqiylik tushunchasi va uni belgilovchi omillar. Umrboqiylik 

(durability) — konstruktsiyaning tashqi agressiv muhit sharoitlarida o‗zining 

mexanik va fizik-kimyoviy xususiyatlarini uzoq muddat davomida saqlab qolish 

qobiliyatidir. Uni belgilovchi asosiy omillarga betonning zichligi va suv 

o‗tkazmasligi, himoya qoplamasining qalinligi, armatura yuzasining silliqligi va 

himoya qoplamalari, namlik, karbonatizatsiya, xlorid ionlari ta‘siri hamda 

ekspluatatsiya rejimlari va texnik xizmat ko‗rsatish sifati. 

 Korroziya – bu metallarning tashqi muhit bilan o‗zaro ta‘siri natijasida 

ularning asta-sekin yemirilishi va mexanik xususiyatlarini yo‗qotish jarayonidir. 

Temirbeton konstruksiyalarda bu jarayon asosan armaturaga taalluqlidir. 

Armaturaning zanglashi – temirning oksidlanishi bo‗lib, quyidagi reaksiyaga 

asoslanadi: 

 

 

 

 

Natijada temir gidroksidi (Fe(OH)2) va undan keyin temir oksidlari (Fe2O3) 

hosil bo‗ladi. Bu esa biz ko‗rgan zangdir. Normal sharoitda betonning ishqoriy 

muhiti (pH ≈ 12–13) armaturani korroziyadan himoya qiladi. Beton ichidagi kaltsiy 

gidroksidi (Ca(OH)₂ ) armatura yuzasida yupqa passiv himoya qatlami hosil qiladi. 

Ammo vaqt o‗tishi bilan bu qatlam yemirilsa, korroziya jarayoni boshlanadi. 

Armatura korroziyalanishi – temirbeton konstruktsiyalar umrboqiyligini belgilovchi 

asosiy omil hisoblanadi. Uning asosiy sabablari karbonatizatsiya, xlorid ionlari, 

namlik, beton qoplamasining nosozligi va harorat o‗zgarishlaridir. Shu bois, 

loyihalash va ekspluatatsiya bosqichida korroziyaga qarshi himoya choralarini 

ko‗rish juda muhim. Armatura korroziyasining asosiy sabablari sifatida asosan 

Betonning karbonatizatsiyasi, Xlorid ionlari ta‘siri, Namlik va kislorod, Beton 

qoplamasining yupqaligi yoki yaroqsizligi, Temperatura o‗zgarishlari (muzlash va 

erish) hamda Elektrokimyoviy sabablar kabi sabablar keltiriladi. 

 Armatura korroziyasi temirbeton elementlarning quyidagi mexanik 

xususiyatlariga salbiy ta‘sir ko‗rsatadi: 

* Egilishdagi ko‗tarish qobiliyatini kamaytiradi; 

* Charchash va deformatsiyaga qarshilikni pasaytiradi; 

* Qattiqlik va elastiklik modulini pasaytiradi; 

* Beton va armatura orasidagi yopishqoqlik buziladi. 

 Egilishdagi mustahkamlik odatda quyidagi asosiy shart bilan aniqlanadi: 

Msd ≤ MRd 

Msd-hisobiy moment (yuklamalardan kelib chiqadi), 

 MRd - hisobiy qarshilik momenti. 

MRd = Rs⋅As⋅z 

Rs—armaturaning hisobiy qarshilik chegarasi, 

 As—armaturaning kesim yuzasi, 

 z — ichki kuchlar elkasi. 

Foydalanishga yaroqlilik bo‗yicha hisoblash (ikkinchi tur chegaraviy holat). Bu 

bosqichda konstruktsiya quyidagilarga tekshiriladi:  

* Egilish (defleksiya) – belgilangan me‘yorlardan oshmasligi kerak.  

* Yoriqlar kengligi – odatda 0,2–0,4 mm dan katta bo‗lmasligi kerak. 

* Tebranish va charchash – uzoq muddatda mustahkamlikni yo‗qotmasligi kerak. 

 Hisoblashda betonning elastiklik moduli, yoriq paydo bo‗lishi va armatura 

yuklanishi aniqlanadi.Nazariy qabul qilingan asosiy shartlar - beton siquvchi zonada 

uchburchak yoki to‗rtburchak taqsimlangan bosim sifatida qabul qilinadi, beton 

cho‗zilishdagi qobiliyati hisobga olinmaydi (faqat armatura tortishga ishlaydi), 

armatura bilan beton orasida ideal yopishqoqlik mavjud deb qaraladi, kuchlar 

muvozanat sharti bajarilishi kerak:                                                                             

     Nc=Nt 

ya‘ni siquvchi kuchlar = tortuvchi kuchlar. Egiladigan temirbeton elementlarning 

hisoblash nazariyalari shuni ko‗rsatadiki: Betonning cho‗zilishdagi qobiliyati deyarli 

hisobga olinmaydi, Mustahkamlik asosan armaturaga bog‗liq hamda Egilishga qarshi 

barqarorlik birinchi navbatda qarshilik momenti orqali tekshiriladi. Amaliyotda 

chegaraviy holatlar nazariyasi eng keng tarqalgan va me‘yoriy hujjatlarda asosiy 

metod sifatida qabul qilingan. 

Korroziya tufayli armatura kesimi kamayadi va samarali kesim quyidagicha 

aniqlanadi:                                         As=As ⋅(1−ηcor) 

bu yerda:     ηcor — korroziya darajasi (% da). 

Umrboqiylikni ta‘minlash choralari. Loyihalash bosqichida: Himoya 

qoplamasi qalinligini me‘yoriy darajada belgilash; Betonning zichligini oshirish, suv-

sement nisbatinikamaytirish. 

 Qurilish jarayonida: Beton quyishda texnologiyaga qat‘iy rioya qilish; 

Armatura yuzasini zangdan tozalash; Armaturani epoksid yoki galvanik qoplamalar 

bilan himoyalash. 

 Ekspluatatsiya davrida: Konstruktsiyani doimiy ravishda kuzatib borish; 

Yoriqlar paydo bo‗lsa, o‗z vaqtida ta‘mirlash; Agresiv muhitdan himoyalovchi 

qoplamalar qo‗llash. 

Temirbeton elementlarning ekspluatatsiya muddati va umrboqiyligi ko‗p 

jihatdan armaturaning korroziyaga chidamliligiga bog‗liq. Armatura korroziyasi 

hisobga olinmasa, egilishdagi mustahkamlik tez pasayadi va konstruktsiya xavf 

ostida qoladi. Shu sababli loyihalash, qurilish va ekspluatatsiya bosqichlarida 

korroziyaga qarshi himoya choralari ko‗rish hamda hisoblashlarda samarali armatura 

kesimini to‗g‗ri aniqlash zarur. Faqat shunda temirbeton inshootlarning uzoq muddat 

xizmat qilishi ta‘minlanadi. 

